
Llongyfarchiadau 
Efallai eich bod chi wedi clywed sôn fod opera 

sebon ar stryd benodol  yn Lloegr yn dathlu ei 

phenblwydd yn 60 y mis hwn. Wel, yma yng 

Nghwm Gwendraeth, mae gan un pâr 

adnabyddus fwy o achos i ddathlu. 

Fe fu Arthur ac Ilona Rees o Bontyberem, yn dathlu 60 

mlynedd o fywyd priodasol ar 10 Rhagfyr (diwrnod ar ôl 

Coronation Street). Tipyn o ddathliad! 

Wrth gwrs, mae Arthur wedi rhoiôn helaeth oôi amser i 

Bapur y Cwm dros y blynyddoedd, ar y Pwyllgor ac fel 

Dosbarthwr. Ac mae Ilona hithau hefyd wedi rhoiôn hael 

oôi hamser i gefnogi ymdrechion i godi arian, fel y 

nosweithiau Gyrfa Chwist blynyddol. 

Nadolig Llawen  

Mae teulu Arthur ac Ilona yn anfon eu cyfarchion at y pâr annwyl, ac rydyn ni yma ym Mhapur y Cwm yn  

anfon ein dymuniadau gorau hefyd. 

Dymunwn bob iechyd a hapusrwydd i Arthur ac Ilona, a blynyddoedd lawer o fywyd priodasol eto. 

Cornel Coginio 

Cynhwysion 

¶ 1 jar mawr o friwdda (600g) 

¶ 2 satswma, wedi eu torriôn ddarnau 

¶ 1 afal, wedi ei dorriôn fân 

¶ Croen 1 lemwn 

¶ Ychydig o siwgr eisin i ysgeintio 

Ar gyfer y crwst 

¶ 375g o flawd plaen 

¶ 260g o fenyn heb halen, wedi ei feddalu 

¶ 125g o siwgr mân ac ychydig bach yn fwy  

¶ 1 wy mawr, ac 1 wy arall i roi sglein 

 

 

Dull  

¶ 1. Rhowch 375g o flawd plaen a 260g o fenyn wediôi 

feddalu mewn powlen a rhwbiwch gydaôi gilydd i greu 

briwsion. 

¶  

¶ 2.Ychwanegwch 125g o siwgr mân ac 1 wy mawr wedi ei 

guro, a chymysgwch gydaôi gilydd. 

¶  

¶ 3.Ysgeintiwch ychydig o flawd cyn gosod cynhwysion y 

bowlen ar arwyneb a phlygwch y crwst nes i bopeth ddod at 

ei gilydd, ond gofalwch rhag i chi or-gymysgu. 

¶  

¶ 4.Lapiwch y crwst mewn ffilm aôi roi yn yr oergell am 10 

munud. 

5.Rhowch gynhwysion y jar o friwdda mewn powlen ac 

ychwanegwch y darnau satswma, y darnau mân o afal a 

chroen un 1 lemwn. 

¶ 6.Cynheswch y ffwrn i 220C/200C i ffwrn â ffan/nwy marc 

7. 

¶  

¶ 7.Rholiwch y crwst i drwch o 3mm. 

¶  

¶ 8.Defnyddiwch dorrwr cylch (tua 10cm), torrwch 16 cylch 

sylfaen aôu rhoi mewn hambwrdd myffins. Rhowch 1½ llwy 

fwrdd o gymysgedd briwdda ymhob un. Brwsiwch ymyl 

bob pei gydag ychydig o wy wedi ei guro. 

¶  

¶ 9.Rholiwch y crwst eto i dorri caeadau 7cm aôu gwasgu er 

ben y peis iôw selio. Rhowch sglein arnynt gydaôr wy wediôi 

guro ac agorwch doriad bach ar y top. 

¶  

¶ 10. Pobwch y mins peis am 15-20 munud nes eu bod yn 

euraidd. Gadewch nhw i oeri cyn eu tynnu oôr hambwrdd 

myffins ac ysgeintio ychydig yn fwy o siwgr eisin drostynt. 

BYW TU ALLAN IôR ARDAL? 
       Gallwch dderbyn óPapur y Cwmô 

drwyôr post trwy ddanfon Ã17.00 

(tanysgrifiad blwyddyn) at:- 

Helen Mainwaring 

Erwau Glas, Drefach, Llanelli.  

SA14 7BA    

Ffôn: 01269 267191 

 

 

 

Anfonwch eich cyfraniadau ar gyfer 

Rhifyn Ionawr 2021 

erbyn 12.00yp ar 

31 Rhagfyr 2020 

 

Pwy Yw Pwy 
Pwyllgor 

Helen Mainwaring 
Joy Williams 

Susan Roberts 

Ann Rees 

Paul Thomas 

Alan Jones 

Meinir Thomas 

Arthur Rees 

Swyddogion Chwaraeon 
Nigel Owens 

Alan Jones 
 

Cadeirydd 
Helen Mainwaring          

0789 99 22 858     

helen@acati.co.uk 
 

Ysgrifennydd 
Meinir Thomas 

74, Heol Llannon 

Pontyberem, Llanelli 

01269 871761 
 

Trysorydd a Swyddog 

Hysbysebion  
Paul Thomas                                     

Erwau Glas                                        

Drefach  

07983 578771 

papurycwm@hotmail.co.uk 

Petheôr Plant  

Gwennan Mainwaring 

Gareth Mainwaring 

Prif Ddosbarthwr  
Eric Wilkins                 

23 Troed y Bryn, Tymbl            

01269 844639 

Swyddogion Cyfetholedig 
Cynrychiolydd o  

Fenter Cwm Gwendraeth Elli  

 

 

Cyhoeddir Papur y Cwm gan 

Fwrdd Golygyddol y Papur. 

Nid ywôr Bwrdd Golygyddol, yr 

argraffwyr, naôr cysodwyr o 

angenrheidrwydd yn cytuno â 

phob safbwynt a fynegir yn y 

papur. 
 

 

Golygydd  

Helen Mainwaring 

 

Poster Newydd i Hyrwyddo Pwysigrwydd Cadw 

Enwau Lleoedd Cymraeg 
  

Yn dilyn y diddordeb ym mhwysigrwydd cadw enwau llefydd Cymraeg 

maeôr Lolfa a Chymdeithas Enwau Lleoedd Cymru wedi cydweithio i 

gyhoeddi poster newydd syôn cynnwys cerdd gan Twm Morys ar lun o Nant 

Ffrancon. 

  

Mae neges gref iôr poster yn ymateb i sylw Iwan Llwyd fod yn gas ganddo 

dirlun heb bobol ynddo, gyda Twm Morys yn ysgrifennu mai óenwau o ben 

dynion fu ar hyd yr henfro hon... dagrau oer ar hyd y grudd ywôr meini ar y 

mynyddô. 

  

Meddai Ann Parry Owen ar ran Cymdeithas Enwau Lleoedd Cymru: 

  

ñCychwynnodd y poster fel clawr ôl Enwau Cymru, cylchgrawn 

Cymdeithas Enwau Lleoedd Cymru, lle byddwn yn ceisio priodi llun â 

cherdd i gyfleuôn gynnil bwysigrwydd llefydd aôu henwau i ni fel Cymry. 

Maeôr llun gwych hwn o Nant Ffrancon gan Richard Jones, aôr gerdd iasol 

gan Twm Morys, yn briodas berffaith.ò 

  

ñMae ateb Twm i eiriau Iwan Llwyd yn cyflwynoôr neges bod ein henwau 

lleoedd yn dangos sut y bu ein tirweddauôn llawn pobl erioed gan fod pob 

enw carreg, afon, neu fynydd yn enwau a gafodd eu creu gan ein 

cyndeidiau. Nid enwau hud mohonynt, ond enwau óo ben dynion / Fu ar hyd 

yr henfro honô. A pho fwyaf yr edrychir ar y llun hwn, po fwyaf y gwelir 

ynddo olion ein cyndeidiau yn brithoôr llechweddau.ò 

  

Maeôr llun ar y poster gan y ffotograffydd Richard Jones o ddyffryn Nantlle. 

Mae wedi bod yn rhannu ei luniau gwych ar Twitter yn ystod y cyfnod clo 

gan gael ymateb gwych. 

Mae  Poster Nant Ffrancon ar gael nawr  (£6.99, Y Lolfa).  

  

Llyfrgelloedd Sir GἎr 
 

Gyda nosweithiau hir y gaeaf o'n blaenau, does dim byd gwell nag aros 

adref a darllen llyfr  da. 

I'r rhai yn y gymuned  sy'n hunan-ynysu neu'n cael trafferth mynd allan i'r 

llyfrgell, efallai na fyddant yn ymwybodol bod llyfrgelloedd Sir 

Gaerfyrddin yn parhau i gynnig Cliciwch a Dosbarthu i aelodau nad ydynt 

yn gallu ymweld  â'r llyfrgell.  

Ffoniwch un o'n llyfrgelloedd rhanbarthol, byddwch yn gallu sgwrsio â'n 

tîm defnyddiol am yr hyn yr hoffech ei gael a gallant wneud detholiad ar 

eich rhan. Bydd staff wedyn yn trefnu iddynt gael eu danfon i'ch cartref 
 

Llyfrgell  Rhydaman 01269 598360, Llyfrgell  Caerfyrddin 01267 224824 

Llyfrgell  Llanelli 01554 744327 
 

Mae ein llinellau ffôn ar agor rhwng 9am a 5pm o ddydd Llun i ddydd  

Sadwrn. 

 

 

mailto:papurycwm@hotmail.co.uk

A R I A N 
cynilo . buddsoddi . diogelu 

www.ariandirect.co.uk 

Adeilad 24, Parc Busnes y Strade, Llangennech, Llanelli SA14 8YP 

Symudol: 0777 40 40 227   Cefnogaeth: 07539 782503 
Swyddfa: 0844 3510 667 
heddwyn@arianfp.co.uk 

 

RODERICKS 

CYFREITHWYR 

W. Robert Lewis Ll.b (HONS) 

15 Hall Street  Ffôn 01554 773424 

Llanelli, Sir Gaerfyrddin      Ffacs 01554 774713  

Gair  gan Nia Griffith  AS 

Gair gan Helen Mary Jones 

 

 

 

 

 

 

 

 

 

 

Yn ystod Cwestiynauôr Prif  Weinidog yn y 

Senedd, codais fater tân gwyllt  yn cael eu tanioôn 

ddireol yn Llanelli, Pontyberem a Chydweli. 

Rwyf wedi cael toreth o alwadau yr wythnos 

ddiwethaf hon o lefydd fel Llanelli, Pontyberem a 

Chydweli, lle gallaiôr defnydd heb ei reoleiddio o 

dân gwyllt fod wedi bod yn fwy naôr arfer 

oherwydd, wrth gwrs, nad oedd unrhyw 

arddangosiadau ffurfiol.  Dywedwyd wrthym nad 

oes gan Lywodraeth Cymru bwerau i reoli tân 

gwyllt, ac yn amlwg, nid yw hyn yn rhywbeth y 

gellir ei newid yn sydyn 

Gofynnais iôr Prif Weinidog edrych eto ar orfodaeth 

aôr cydweithrediad gydag awdurdodau lleol aôr 

heddlu yn y cyfnod cyn y Flwyddyn Newydd, sef 

amser arall pan ddefnyddir llawer o dân gwyllt. 

Hoffwn wneud yn siȐr fod digon o allu ac i 

Lywodraeth Cymru adolygu a fydd angen unrhyw 

adnoddau pellach, naill ai gan yr heddlu neu gan 

awdurdodau lleol, iôw galluogi i blismonaôr mathau 

hyn o ddigwyddiadau yn effeithiol. 

Gall hyn beri cryn dipyn o loes i unigolion, fel rhai 

plant ifanc iawn, yr henoed a chyn-aelodau oôr 

lluoedd arfog, yn ogystal ag anifeiliaid anwes a da 

byw. Mae yna effaith hefyd ar ansawdd aer. 

Addawodd y Prif Weinidog ystyried gweithio 

gydaôr heddluoedd aôr awdurdodau lleol, er mwyn 

dysgu gwersi o Noson Tân Gwyllt. 

Rwyôn croesawuôr arddangosfa newydd ar-lein syôn 

amlygu goreuon busnesau annibynnol lleol Sir 

Gaerfyrddin - datblygwyd 100% Sir Gâr gan 

Gyngor Sir Gaerfyrddin dan arweiniad Plaid 

Cymru. Maeôn dangos yr hyn y gallwn ei wneud 

pan fyddwn mewn llywodraeth ac yr ydym eisiau 

gwneud rhywbeth tebyg ledled Cymru petaem yn 

ethol Llywodraeth Cymru Plaid Cymru fis Mai 

nesaf.  

Yn gynharach eleni, lansiodd Plaid Cymru ymgyrch 

newydd o bwys i helpu i hyrwyddoôr diwydiant 

bwyd a diod Cymreig. Anogodd yr ymgyrch 'Dwi'n 

prynu'n lleol' bobl i brynu mwy o fwyd a diod syôn 

cael eu cynhyrchuôn lleol, gydaôr nod o helpuôr 

busnesau hynny i ymdopi â heriau pandemig Covid-

19 yn ogystal ag adeiladu gwytnwch at y dyfodol. 

Y sector bwyd a diod oedd un oôr sectorau a 

ddioddefodd waethaf yn sgil pandemig y 

Coronafeirws.  

Mae cau caffis a siopau coffi, a marchnadoedd 

allforio yn sychu wedi golygu bod ffermwyr wedi 

colli eu marchnadoedd yn sydyn. Gwn am 

ffermwyr yn Sir Gâr yn gorfod arllwys eu llaeth i 

lawr y draen am na allant werthu eu cynnyrch.  

Dyna pam fy mod wedi pledioôr achos gerbron 

Llywodraeth Cymru dros gynnwys busnesau 

amaethyddol mewn cynlluniau cymorth, ond gallwn 

oll wneud mwy i helpu ein cynhyrchwyr bwyd a 

diod Cymreig gymaint ag sydd modd.  

Trwy brynu mwy o fwyd a gynhyrchwyd yn lleol, 

gallwn gadw gwerth yn yr economi lleol, gofalu 

bod ein hôl-troed amgylcheddol yn is, a chryfhau 

sefydliadau cymunedol megis marchnadoedd 

ffermwyr aôr Stryd Fawr yn ein trefi. 

Mae diogelwch bwyd bellach yn rhan gynyddol 

bwysig oôn heconomi. Trwy weithio gydaôn gilydd, 

gallwn adeiladu economi cryfach a mwy gwyrdd, a 

chymdeithas decach. 

Nadolig Llawen i bawb. 

Mae croeso i chi gysylltu â mi naill ai ar  

e-bost: helenmary.jones@senedd.cymru  

 

neu dros y ffôn 0300 200 7190 os allwn ni helpu. 

twitter.com/helenmarycymru 

facebook.com/HelenMaryJonesPlaid 

safle we www.plaidllanelli.cymru 

Gair gan Nia Griffith  

 

Dilynwyd cyfnod atal byr y Coronafeirws ddiwedd 

mis Hydref yn dda yma ac ar draws gweddill 

Cymru, a rhaid diolch yn fawr i bawb sydd wedi 

dilyn y rheolau a blaenoriaethu eu diogelwch eu 

hunain ac eraill. 

 

Mae wedi bod yn gyfnod anodd ond mae'n dal i fod 

yn bwysig ein bod ni i gyd yn meddwl yn ofalus am 

yr hyn rydyn ni'n ei wneud yn y frwydr yn erbyn y 

feirws wrth i reolau newydd, symlach gael eu rhoi 

ar waith aôn bod ni'n parhau i fyw y gorau y gallwn 

dros yr ychydig fisoedd nesaf. 

 

Mae Mark Drakeford wedi bod yn glir ynghylch yr 

heriau sydd o'n blaenau ac ni allwn ddianc rhag y 

ffeithiau hynny hyd yn oed os hoffem. Gan gymryd 

agwedd ragweithiol yn seiliedig ar gyngor 

gwyddonol, ac esbonio'r rhesymeg y tu ¹l iôr 

mesurau, mae'r Prif Weinidog yn parhau i fod yn 

ffynhonnell penderfyniadau da. Mae'r cyfnod clo 

brysiog, oedi cynadleddau i'r wasg a datgelu 

gwybodaeth i hoff newyddiadurwyr fel a 

ddigwyddodd yn Lloegr yn ddiweddar, i gyd wedi'u 

hosgoi yma yng Nghymru. 

 

Yn yr un modd, dros y ffin, mae cefnogaeth 

ariannol i fusnesau a gweithwyr y maeôr pandemig 

wedi effeithio arnynt, wedi bod yn afreolus ac yn 

dameidiog, yn aml ddim ond ar yr eiliad olaf bosibl 

y mae ar gael o ganlyniad i bwysau gan y cyhoedd 

yn hytrach na meddwl tymor hir a strategaeth 

gydlynol. Er bod lle i wella bob amser, mae 

Llywodraeth Cymru yn darparu'r system cymorth 

busnes mwyaf cynhwysfawr allan o'r holl 

genhedloedd cartref, er gwaethaf i Lywodraeth y 

DU fethu dro ar ôl tro â darparu'r lefel o adnoddau 

sy'n angenrheidiol ar adeg o argyfwng eithriadol. 

 

Gobeithiaf y bydd y cyfyngiadau newidiol a 

weithredwyd ddechrau mis Tachwedd yn dod â 

rhyddhad i rai gyda mwy o hyblygrwydd ar swigod 

cymdeithasol, gweithgareddau dan do ac awyr 

agored yn ogystal ag ailagor caffis, bwytai, bariau a 

busnesau eraill. Gwelwyd ysgolion yn dychwelyd 

fel yr oeddent cyn y gwyliau hanner tymor, a 

gwasanaethau crefyddol hefyd yn ailddechrau. 

 

Mae teuluoedd wedi gorfod dibynnu ar storfeydd 

enfawr o hunanddisgyblaeth am y rhan fwyaf o 

2020 i beidio â chymysgu cartrefi. Mae pob un 

ohonom wedi profi tarfu iôn bywydau beunyddiol 

mewn un ffordd neu'r llall ac yn gorfod dod o hyd i 

ffyrdd newydd o wneud pethau yr ydym wedi'u 

cymryd yn ganiataol o'r blaen. 

 

Er ein bod bellach wedi dechrau ar gyfnod newydd 

oôr stori Coronafeirws, nid nawr yw'r amser i 

ollwng ein disgyblaeth. Dim ond trwy barhau i fod 

yn ofalus, yn gyfrifol ac yn ofalgar tuag at bawb yn 

ein cymunedau y gallwn obeithio darparu seibiant 

digonol fel y gallwn gael dydd Nadolig mor normal 

â phosibl ar ddiwedd y flwyddyn. 

 

Nia Griffith  

Gwallt Coch  

 

Y mis hwn mae Beca Williams yn trafod sut 

brofiad yw byw gyda gwallt coch... 

Mae gan lai na 2% o boblogaeth y byd wallt coch.  

Dywed llawer o bobl mai lliwioôu gwallt yn goch 

ydyôr ffasiwn diweddaraf. Fel merch ifanc gyda 

gwallt coch, mae hyn yn sioc. 

Pan oeddwn yn iau, roeddwn yn ysu am liwio fy 

ngwallt i fynd gydaôr ffasiwn ar y pryd. Ond diolch 

i mam yn gwrthod, nid oedd hynny wedi digwydd. 

Am hyn, maeôn ymddangos fy mod yn lwcus fy 

mod i yn naturiol yn rhan oôr ffasiwn â gwallt coch. 

Ond drwy liwio  gwallt yn goch, nid yw hyn yr un 

peth ag unigolyn gydaôr gennyn gwallt coch. Daw'r 

gennyn o ochr fy nhad a fy mam, ond yn bennaf 

ochr mam, ac felly mae hyn yn nodweddiadol er 

mwyn iôr plentyn gael gwallt coch. Wrth garioôr 

gennyn gwallt coch, daw sialensiau yn enwedig yn 

nhymor yr haf.  Maeôn rhaid i mi sicrhau fy mod yn 

boddi fy hun mewn eli-haul er mwyn osgoi llosgi 

difrifol. Yn ogystal, maeôn rhaid i mi fod yn ofalus 

gyda lliw'r  colur rwyôn ei ddefnyddio i beidio 

edrych yn oren, felly mae lliwiau cynnes yn addas.  

Gan fod nifer y pennau coch yn y lleiafrif, mae rhai 

o bobl yn y gymdeithas yn gwneud i ni deimlo yn 

wahanol. Er hyn, nid wyf yn gadael iôw geiriau 

difeddwl effeithio arnaôi. 

Ar y llaw arall, yn ystod yr haf, rydw i wrth fy 

modd pan maeôr brychni haul yn ailymddangos yn 

fwy ffres, a golwg iach arnaf. Yn ogystal, maeôn fy 

ngwahanu oddi wrth bobl eraill ac yn rhan ohonof 

fel unigolyn. Yn sicr, am hyn maeôn fy ngwneud yn 

agored i gyfleoedd. Rydw i wedi cael siawns i 

fodelu i gwmni dillad yn yr ardal ac rwyôn 

gobeithio bod hyn wedi ysbrydoli merched eraill. 

Yn ôl y sôn, wrth i mi heneiddio, ni fydd fy ngwallt 

yn llwyd ond yn mynd yn fwy gwyn ac aur. 

Un rheswm fod y gwallt coch wedi dod yn fwy 

ffasiynol ydy fod mwy o sylw yn y cyfryngau a 

mwy o drawsdoriad o fodelau. Pan oeddwn yn iau 

roedd gweld merch â gwallt coch mewn catalog yn 

fy ysbrydoli ac roeddwn yn gallu gweld bod 

merched eraill fel fi. Yn osgytal, mae llawer o 

enwogion yn ddiweddar â phennau cochion. Mae 

Stacey Dooley yn wyneb cyfarwydd erbyn hyn, ers 

iddi ennill Strictly Come Dancing yn 2018 aôi 

rhaglenni dogfen poblogaidd. Yn ogystal, mae 

Emma Stone, Madeline Pesch ac Amy Adams i gyd 

yn actoresau sydd yn dod yn fwy a fwy amlwg. 

Roedd hyn yn bwysig i mi gan mai dim ond fi oedd 

â gwallt coch yn fy nosbarth ysgol. Dengis hyn 

bwysigrwydd cynnwys pawb a pheidio rhagfarnu ar 

yr olwg gyntaf. 

Yn sicr, mae hyn yn gyfle i mi ymfalchïo yn fy 

ngwallt coch naturiol.  

 

 

 

  


